
風俗民情    

一、七字仔                  作者：陳玉秀 調用：小星星 5511665 

１、天頂月光入紗窗   一直照入我的房   看著隔壁有相迵 

   1  1 5 5  6 6 5 -  4  4 3 3 ∣ 2  2 1-  5 5 4  4 3  3 2-∣ 

 

伊嘛拍拼佮我仝   挩（thuah）起窗褵共月藏  請伊厝邊照別人。 

5 5  4 4 3  3 2- ∣   1       1 5  5 6 6 5-   4  4 3 3 2 2 1-∣ 

 

   

       ＊          ＊          ＊ 

２、阿美蹛佇金瓜寮    逐日攏哼仝一調 

人人笑伊是袂曉    干焦我講伊誠才調         調用：生日歌 

＊           ＊          ＊ 

３、隔壁一隻細隻猴   演倒燒湯汪汪流   拄好淋著伊的頭 

跳到路中大聲哮   佳在主人趕緊到   抱向病院緊緊走 調：小星星 

    ＊           ＊           ＊ 

４、隔壁阿姨咧賣菜    逐工用車去園載   

 阿姨人好真可愛   阿兄愛伊作太太 

阿兄外表真孝呆    毋過做人誠實在 

講話老實無亂誡    嫁伊做某是袂䆀      調用：捕魚歌 

＊          ＊           ＊ 



５、兄弟蹛佇仝厝內    食飯無肉著配菜 

感情誠好上實在    做伙相疼袂相害        調用：生日歌 

     

＊         ＊           ＊ 

６、看見一粒大舍榴   趕狂走去車倒油   淋甲塗跤    

阿母看一下面憂憂  桌布提來塗跤揉  阿母心肝結規球  調：小星星 

 

二、 歌謠 

1、中秋團員食火鍋  火鍋料有菜嘛有臊 

 小弟亂吵誠囉嗦   原來伊是  歡喜過節毋是愛食糕。 

＊         ＊         ＊ 

2、冬節挲圓逐家有  圓仔挲好盤仔內聚 

囥落滾水圓仔浮 等食的囡仔塗跤跍（khû）歡喜無閒若咧辦喜事。 

＊         ＊         ＊ 

3、冬節無閒做菜粿   一冬一擺做誠濟   

家己食嘛會當賣   過節歡喜熱炊炊。   念或唱調用功課完畢要回家 

＊         ＊         ＊ 

4、大人無閒囡仔吵   厝內鬧熱亂絞絞  囡仔歡喜烏白抐（lā） 

 過節歡喜毋通拍   用喙講伊就愛教  工課做完笑哈哈。 

 


